Dechrau cerdd neu gynghanedd newydd sydd yn gosod allan yn eglur ran o’r ystyriaethau sydd yn y llyfr hwn fel y gallo pawb eu deall yn haws.
1.
Deffro, Gristion, ac ystyria,

Gw(l y llyfran gwaeledd yma;

Ond ei ddarllen a’i fyfyrio

Mae ef yn ddrych, cais edrych ynddo.

2.

Petait yn deall faint o anhawstra

Sy i fynd trwy’r m(r a Mynydd Seina

Cait weled llwybyr maith anianol

O Wlad yr Aifft i Ganaan nefol.

3.

Cofia nad y briffordd lydan

Sydd yn arwain i wlad Canaan

Ond llwybyr cul anhawdd trafaelio,

A llawer un sydd yn ei fisio.

4.

Petait yn cychwyn yno’r bore

A pheidio ( throi oddi ar y llwybre

Mae’n siŵr y byddit y nos honno

Yng Nghaersalem cyn noswylio.

5.

Ond yma gw(l bererin ynfyd

Pan oedd ef unwaith yn ei febyd

Yn mynd i ddilyn yn o brysur

Lygredigeth a’i frawd Natur.

6.

Fe dd(i’n union i’w cyfarfod

Empriwr mawr a’i enw Pechod;

Mae fo yn addo’n ddigon enwog

Wasaneth da a phurion cyflog.

7.

Ac yno yn union mewn ufudd-dod

Mebyd aiff yn was i Bechod;

Ond gwybydded pawb ar unweth

Mai cyflog pechod yw marwoleth.

8.

Rhodio plas Plesere cnawdol

Ac Anystyrieth yn ei ganmol

Heb feddwl fod y dydd yn pasio

A Chanaan wlad ymhell oddi wrtho.

9.

Y pregethwr oedd yn llefen,

“Tydi, ŵr ieuanc, sy’n byw’n llawen,

Er iti fod wrth fodd dy galon

Mae barn yn (l i’r pererinion”.

10.

Cael cwmni arglwyddesau yn unig,

Bwyta ffrwythydd gwaharddedig;

Hoffi pawb yn Ninas Gwagedd

O flaen Tywysog y Tangnefedd.

11.

Yno gado’r hen anlladrwydd,

Ceisio troi’n greadur newydd;

Cymeryd arno enw Cristion

I fynd ymlaen at fynydd Seion.

12.

Cei weled Cristion yn ymdeithio

A Chydwybod gydag efo,

A chanddyn’ berl o’r gwerthfawroca’

I fynd i lys y Brenin Alpha.

13.

Ond eto gw(l ddiofalwch Cristion;

Pan dd(l Hawddfyd a’i gymdeithion

Dilyn ’rhain hyd bob tafarne

Yn lle mynd y ffordd addawse.

14.

Cael llawer o gymdeithion parod:

Godineb, Diogi, Pleser, Medd-dod;

Cael cerddorion i’w ddiddanu

A Chydwybod gwedi cysgu.

15.

O’r diwedd aeth yn hwyr o’r diwrnod

Ac yn y man deffroes Cydwybod,

A chonsidrodd fod y siwrne

Yn hwy nag ydoedd ar y dechre.

16.

Aeth Cristion allan yn ddychrynllyd

A’r nos yn dywyll ac yn enbyd;

Colli’r ffordd a wnaen’ yn union

A chael eu dal yn garcharorion.

17.

O flaen yr ynad fe’u danfoned

Lle c(n’ eu barn yn (l eu gweithred;

Ond gan y cwest a’r union gyfreth

Fe farnwyd Cristion i farwoleth.

18.

Cydwybod oedd yn dost i’w erbyn,

Hon oedd ei gyfaill ar y cychwyn,

A’i gydgymdeithion mewn diddanwch 

Oedd yno yn dwedyd, “Cosbwch, cosbwch”.

19.

Fe waedde Cristion yn rhyfeddol,

“Gwae fi! Fe’m poenir yn dragwyddol

Am na fuaswn-i fy hunan

Yn trafaelio’r ffordd i Ganaan”.

20.

Fe ddoeth Mab y Brenin Alpha,

Hwn a elwir y Meseia,

Ac a dalodd drosto yn sydyn

Gymaint oll oedd pawb i’w ofyn.

21.

Ac yno Cristion aeth yn llinin

Ymlaen i galyn Mab y Brenin

Rhyngddo a Chanaan, gwlad yr heddwch,

A gado yn (l yr holl anialwch.

22.

O! gwybydd di, ddarllenydd hawddgar,

Pererin ydwyt ar y ddaear;

Cei weled yn y llyfran yma

Fod ar Gristion lawer dalfa.

23.

Gochel dithe y rhain yrŵan,

Dos yn ufudd i wlad Canaan

Lle mae gwynfyd yn dragwyddol

I’r pechadur edifeiriol.

24.

Ond gwybydd hyn, bechadur cnawdol,

Rhaid iti beidio ag awydd bydol;

Nid ei di fyth at frenin heddwch

Ond trwy afon edifeirwch.

Cyhoeddwyd Pererindod Ysbrydol yn 1759 tros Evan Ellis ‘o’r Bryn Caled, Ymhlwyf Llangwm yn Sir Ddinbech’, a gwerthai ef nifer o’r llyfrau y ceid ynddynt faledi Huw Jones. Digwydd y penillion ar ddiwedd y testun.

Dechreu Cerdd, Neu Gynghanedd Newydd, Sydd yn gosod allan yn Eglyr ran o’r ystyriaethau Sydd yn y Llyfr hwn, fel y gallo Pawb ei deallt yn haws.

1.

Deffro Gristion a’c ystyria

Gwel y llyfran gwaeledd yma;

Ond ei ddarllain a’i fyfyrio:

Mae ef yn ddrych cais edrych ynddo.

2.

Py’deit yn Deall faint o amhawstra

Su i fynd trwy’r M(r a Mynydd Seina:

Ceit weled llwybr maith anianol:

O wl(d yr aipht i Ganan nefol,

3.

Cofia nad y bruif-ffordd lydan,

Sydd yn arwen i wl(d Canan;

Ond llwybr C(l anhawdd trafaelio:

A llawer (n Sydd yn ei fisio.

4.

Py’deit yn cychwyn yno’r Borau,

A pheidio a throi oddiar y llwybrau;

Mae’n Siwr y byddit y nos hono

Y ’nghaersalem cyn noswylio.

5.

Ond yma gwel! Bererin ynfyd

Pan oedd ef unwaith yn ei febyd;

Yn mynd i ddilyn yn o brysur:

Lygredigaeth a’i frawd natur.

6.

Fe ddoe’n union iw cyfarfod

Empriwr mawr a’i enw pechod,

Mae fe’n addo’n ddigon enwog;

Wasanaeth da a phirion cyflog.

7.

A’c yno’n union mewn ufudd-dod,

Mebyd eiff yn w(s i bechod:

Ond gwybydded pawb a’r unwaeth,

Mae cyflog pechod yw marwolaeth.

8.

Rhodio pl(s pleserau Cnawdol,

Ac anystyriaeth yn ei ganmol;

Heb feddwl fod y Dydd yn pasio;

A chanan wl(d ym-mhell oddiwrtho.

9.

Y Pregethwr oedd y’n llefain,

“Ty di wr Jeuangc sy’n byw’n llawen;

“Er itti fod wrth fodd dy galon:

“Mae Barn yn o’l i’r Pererinion.

10.

Cael cwmni Arglwyddesau’n unig,

Bwyta ffrwythydd gwaharddedig;

Hoffi pawb yn ninas gwagedd

O flaen Tywysog y tangnhefedd.

11.

Yno gado’r hen anlladrwydd,

Ceisio troi’n greadur newydd;

Cymeryd arno enw Cristion

I fynd y’mlaen at fynydd Sion.

12.

Cei weled Cristion yn ymdeithio,

A chydwybod gyd ag efo:

A chanddyn berl o’r gwerthfawrocca

I fynd i lys y brenin Alpha.

13.

Ond etto gwel ddiofalwch Cristion,

Pan ddel hawddfyd a’i gym’deithion,

Dilyn ’rhain hyd bob tafarne;

Yn lle mynd y ffordd addawse.

14.

Cael llawer o gym’deithion parod,

Godineb, diogi, pleser, medd-dod,

Cael cerddorion i’w ddiddanu;

A chydwybod gwedi cysgu.

15.

O’r diwedd aeth yn hwyr o’r Diwrnod,

A’c yn y man deffroes cydwybod;

A chonsidrodd fod y siwrne:

Yn hwy nah ydoedd a’r y Dechre.

16.

Aeth Cristion allan yn ddychrynllyd,

A’r nos yn dywyll ag yn enbyd

Colli’r Ffordd a wnaen yn union;

A chael eu Dal yn garcharorion.

17.

O flaen y’r Ynad fe’u danfoned,

Lle can eu Barn yn ol eu gweithred;

Ond gan y Cwest a’r union gyfreth:

Fe farnwyd Cristion i farwolaeth.

18.

Cydwybod oedd yn dost iw erbyn,

Hon oedd ei gyfaill a’r y cychwyn;

A’i gyd-gym’deithion mewn diddanwch:

Oedd yno’n d’wedyd Cospwch, Cospwch.

19.

Fe weudde Gristion yn Rhyfeddol

Gwae fi fe’m poenir yn dragywyddol;

Am na faswn i fy hunan:

Yn trafaelio’r ffordd i ganan.

20.

Fe ddoeth Mab y Brenin Alpha,

Hwn a elwir y Meseia

Ac a dalodd drosto’n sydyn;

Gymaint oll oedd pawb yw ofyn.

21.

A’c yno Cristion aeth yn llinin.

Y mlaen i galyn Mab y Brenin,

Rhyngddo a chanan gwlad yr heddwchA gado’n (l yr h(ll anialwch.

22.

O gwybydd di ddarllenydd hywddgar,

Pererin ydwyt a’r y Ddaear;

Cei weled yn y Llyfran yma

Fod a’r Gristion lawer dalfa.

23.

Gochel dithau ’rhain y rowan,

Dos yn ufudd i wl(d Canan;

Lle mae gwynfyd yn drag’wyddol

I’r pechadur edifeiriol.

24.

Ond gwybydd hyn bechadur Cnawdol

Rhaid itti beidio ag awydd bydol

Nid ei di fyth at Frenin heddwch

Ond trwy Afon edifeirwch.

Hugh Jones Llangwm a’i Cant

Y testun

Argraffwyd yn yr Amwythig gan Stafford Prys yn 1759.

